
2012-жылдын 12-январь күнү «Манас» 
эл аралык аба майданындагы Транзиттик 
борбордун жетекчилиги Лесное 
кыштагында жаңы курулган чакан 
оорукананы коомчулукка белекке кылып, 
анын менчик укугун Сокулук районунун Үй
-бүлөлүк дарыгерлер борборуна өткөрүп 
берүү аркылуу жардамын көрсөттү. 

 - Айыл-кыштактардын, жергебиздин 
жана администрациянын атынан чогулган 
конокторго жана мекемелердин 
өкүлдөрүнө жасаган иштери үчүн терең 
ыраазычылыгымды билдирем, - деди Ат-
Башы айыл өкмөтүнүн башчысы 
Кабылбек Бейшембиев.      

  Оорукананы коомчулукка белек 
катары өткөрүп берүү аземине АКШ 
элчисинин орун басары Ларри Меммот, 
«Манастагы» Транзиттик борбордун 
директору полковник Жеймс Жекобсон, 
Сокулук районунун администрациясынын 

жетекчилиги жана Кыргыз 
Республикасынын өкмөтүнүн өкүлдөрү 
катышышты. 

 Долбоор боюнча оорукананы курууга 
47000 АКШ доллары жумшалды. 
Оорукана Лесное кыштагынынын 900дөй 
жашоочусуна негизги медициналык 
жардам алууга мүмкүнчүлүк берет.    

 - Биз айылдын баардык 
жашоочуларына жана анын тегерегиндеги 
башка коомчулуктарга медициналык 
кызматтарды колдонууга мүмкүнчүлүк 
берген ушундай керектүү мекеме куруу 
аркылуу Лесное кыштагынын тургундарын 
жана Саламаттыкты сактоо министрлигин  
колдогонубузга кубанып турабыз, - деди 
Жекобсон. 

 Меммот мырза жергиликтүү элдин 
өнөктөштүгүн көрүп кубанганын айтты. 

 - Бүгүн сиздер менен бирге болгонума 
жана бүгүнкү иш-чарага байланыштуу 

сүйүнүчтү тең бөлүшкөнүмө абдан 
кубанычтамын, - деди ал. – Бул иш-
чараны ишке ашыруу кызматташтыктын 
жана кыргыз жана америка элинин 
ортосундагы достук мамилелердин 
натыйжасында мүмкүн болду.  

 - Америка Кошмо Штаттарынын 
Кыргызстандын эли менен туруктуу 
кызматташтыкты курууга умтулуусун 
туюндурган бул маанилүү иш-чарага 
сиздер менен кошо катышып атканыма 
сыймыктанам, - деди Жекобсон. – 
Сиздердин коңшуңуздар катары биздин 
максат ортобуздагы өнөктөштүктү 
бекемдөө болуп калат берет. 

 - Мен Манас, Лесное айылдарынын 
жана Транзиттик борбордун ортосундагы 
кызматташтык мындан ары да улана 
берет деп ишенем, - деп кошумчалады 
Жекобсон. 

Кыргыз Республикасынын жана АКШнын өкүлдөрү оорукананын ачылышына келишти  



«Жылуу жана кургак» гуманитардык долбоору  

2012-жылдын 15-январь күнү Балыкчы шаарындагы №4-чү Ленин орто мектебинде уюштурулган гуманитардык жардамды бөлүштүрүү иш-
чарасы учурунда МТБнын аскер кызматкерлери жана Тынчтык корпусунун ыктыярчылары кыз балдардын курткаларын размери боюнча 
сорттошууда. «Жылуу жана кургак» долбоорунун алкагында эки гуманитардык жардам бөлүштүрүү пункту катар иштеп, 1000ден ашык куртка 
жана 200 жууркан Балыкчы шаарынын муктаж болгон жашоочуларына белекке берилди. Бул жолу, долбоор 2009-жылы түзүлгөндөн бери, эң чоң 
гуманитардык жардам бөлүштүрүү иш-чарасы өттү.  

(Үстүндө) 2012-жылдын 15-январь күнү «Жылуу жана кургак» долбоорунун 
алкагында өткөн гуманитардык жардамды бөлүштүрүү иш-чарасы учурунда 
Транзиттик борбордун өкүлү жаш балага кышкы куртканы кийүүгө жардам берүүдө.  
 
(Сол жакта) 2012-жылдын 15-январь күнү «Жылуу жана кургак» долбоорунун 
алкагында өткөн гуманитардык жардамды бөлүштүрүү иш-чарасы учурунда 
АКШнын Кыргызстандагы элчиси Памела Спратлен айым Балыкчы шаарында 
окуган 8 жаштагы Алинага жаңы куртканы кийүүгө жардам берүүдө.  

2011-жылдын 27-декабрь күнү ыктыярчылар жууркандар менен курткаларды унаадан түшүрүшүүдө. «Жылуу жана кургак» гуманитардык 
долбоорун «Манас» эл аралык аба майданындагы Транзиттик борбор (МТБ) менен АКШнын элчилиги бирге каржылашты.  



Коомчулукка көмөктөшүү же 
салым кошуу «Манас» аба 
майданынын тегерегиндеги 
коомчулукка жардам көрсөтүү 
коому (МАБОС уюму) үчүн 
жаңылык эмес. 

17-январь күнү МАБОС 
уюумунун ыктыярчылар тобу 
Бишкектеги Улуттук кардиология 
жана терапия борборуна 5000 
АКШ доллларлык кан тазалоочу 
центрифугаларды белек кылып, 
өздөрүнүн берешендигин 
көрсөтүштү. 

 Аппараттар ишеничтүү жана 
туура кан тестирлөө үчүн 
колдонулуп, бул жагдай 
ооруканада жүрөккө жасалган 
операциялардын санын үч эсеге 
көбөйтүүгө мүмкүнчүлүк түзөт.    

 - Алар бул аппараттарга 
абдан муктаж экен, - деди 
мастер-сержант Линет Жозеф, 
376-авиаэкспедициялык 
канаттын бирдей 
мүмкүнчүлүктөр боюнча 
кеңешчиси. 

 Зухра Качкынбекова, 4 
жашар баланын энеси, 
ыктыярчыларга өзүнүн 
ыраазычылыгын билдирди. 

 - Сиздер биздин балдарга 

бакыт жана күлкү тартуулап, 
алардын көңүлүн ачтыңыздар, - 
деди ал. 

 МАБОС уюму жүрөк 
хирургиясы бөлүмүнө 2003-
жылдан баштап колдоо 
көрсөтүп, андан бери 172 
операциянын акысын төлөп 
берди. Гуманитардык жардам 
көрсөтүү тобу кан тазалоочу 
центрифугаларды сатып 
берүүдөн тышкары 
ооруканадагы бейтаптар үчүн 
көбүрөөк кан камдоого керек 
болгон 5290 долларлык алты 
муздаткычты белек кылды.  

Бишкекте жашаган Жеймс 
Карни мырза Улуттук 
кардиология жана терапия 
борборуна мурунтан жардам 
берип келгендердин бири. Ал 
өзүнүн салымын баласынын 
операциясын төлөөгө муктаж 
болгон үй-бүлө жөнүндө досунан 
укканда кошо баштаган. 

 - Мен 2001-жылы операция 
үчүн төлөй албаган үй-бүлөлөр 
жөнүндө укканымда контракт 
боюнча иштеп жаткамын. 
Ошондо мен эки операция үчүн 
өзүмүн чөнтөгүмөн төлөп 
бердим, - деди Карни. – Мага 

көбүрөөк кайрыла башташканда, 
мен ал суранычтарды МАБОС 
уюмунун ошол мезгилдеги 
президентине жолдоп, ага жүрөк 
хирургиясы бөлүмү жөнүндө 
айтып бердим.   

 Карни Улуттук кардиология 
жана терапия борборунун 
кызматкерлери менен жакшы 
мамиледе болгондуктан эмне 
муктаждык же долбоор болсо 
дайыма МАБОС уюмуна 
кабарлап турат. 

 - Мен борбордун 
кызматкерлери менен 
байланышып, аларга эмне керек 
экендигин жана ал жардам 
балдардын жана алардын үй-
бүлөлөрүнүн жашоосун кантип 
өзгөртө алат деп дайыма сурап 
турам, - деди Карни. – МАБОС 
коому мындай иштерде чоң 
жардамын берип келди. 

 Жүрөк хирургиясы бөлүмүнө 
барганда МАБОС коомунун 
мүчөлөрү балдар менен ойноого 
да убакыт бөлүштү. 

 Мастер-сержант Жо 
Катбертсон, 376-экспедициялык 
миссияны колдоо тобунун улук 
сержанты, ооруканага барганда 
башкача бир сезим пайда 

болгону тууралуу бөлүштү.      
 - Бул балдардын ойноп, 

көңүл ачып жаткандарын көрүп 
башымды ийдим, - деди 
Катбертсон. – Бул балдар биз 
көргөн кыйынчылыктардан алда 
канча оор сыноолордон 
өтүшүүдө. Алар буга карабай 
дагы деле өздөрүнүн 
көйгөйлөрүн унутуп, көңүл 
ачууга жана ойноого убакыт 
табышат экен. 

 Доктор Шабыралиев 
долбоор иштеп баштагандан 
бери балдардын жүрөгүнө 172 
операциянын баардыгын 
жасаган хирург. Ал жана анын 
жардамчылары МАБОС уюму 
каржылаган операцияларды 
акысыз жасоого макул 
болушкан.  

 Кан тазалоочу аппараттарды 
иштеткен негизги 
медкызматкердин милдети кан 
куюуу боюнча адис Алмагүл 
Шералиевага жүктөлөт. 

 - Бизге мындай заманбап 
аппараттарды белек 
кылганыңыздар үчүн абдан 
ыраазыбыз. Алардын бизге көп 
пайдасы тийет, - деди ал. 

МАБОС жүрөк операцияларына жардамдашууда  



Кыргызстандык окуучулар менен бирге Жаңы жылды майрамдоо  

Күңүрт жарык тийген бөлмөдө катуу музыка ойной 
баштады. Чогулган эл көңүл ачууга даяр турду. Бирок бул 
түнкү клуб эмес, Жаңы Пахта айылындагы мептептин залы 
эле. 

 26-декабрь күнү МТБнын аскер кызматкерлеринен турган 
топ мектеп окуучуларына окуу куралдарын белекке берип, 
жаңы жылды майрамдоо кечесине катышып келүү үчүн Жаңы 
Пахта мектебине барып келишти. 

 Окуучулар түстүү костюмдарды кийип алып, бийдин 
түрлөрүн аткарышты жана топтун мүчөлөрүн өздөрү менен 
кошо бийлөөгө чакырып атышты. 

 - Балдар өздөрүнүн фантазиясын жана эмне жөнүндө 
эңсегендерин көрсөтүүгө умтулушту, - деди Жаңы Пахта 
айылындагы мектептин директору Майрам Тазболотова. – 
Алар костюмдарды өздөрү жасашты. Карап отурсаң бир чоң 
маскарадка даярдангандай эле болду. 

 Миссури штатындагы Женисон шаарынын тургуну 
подполковник Ричард Робертс, 376-экспедициялык күчтөрдү 
колдоо кызматынын командачысы, балдардын 
меймандостугунун үзүрүн көрдү.     

 - Алар өздөрү уюштурган майрамдоо кечесине чакырганда 
мен өзүмдү абдан сыйлуу коноктой сездим, - деди ал. – 
Балдар абдан сонун чакан концерт коюшту. Бул алардын 
маданиятын чагылдырып, бизге ал жөнүндө маалымат алууга 
мүмкүнчүлүк берди. 

 Экспедициялык күчтөрдү колдоо кызматы Жаңы Пахта 
айылындагы мектепке дайыма жардамын берип келет. 

 - Биз алар эмнеге муктаж экендиги тууралуу маалымат 
алган соң, алардын окуу программасына жардам берүү үчүн 

математика жана физика боюнча окуу китептерин сатып 
бердик, - деди Робертс.    

 Тазболотова айым белектер үчүн ыраазычылыгын 
билдирди. 

 - Сиздердин келгениңиздерге кубанычтабыз жана китептер 
үчүн ыракматыбызды айтабыз, - деди ал. – Биз сиздерди 
көңүл ачып, эс алып алсын деп чакырдык, анткени сиздер биз 
үчүн дайыма көп жакшылыктарды жасап, жардамыңыздарды 
берип турасыздар. 

2011-жылдын 26-декабрь күнү Жаңы Пахта айылындагы 
мектепте өткөн жаңы-жылды майрамдоо кечесинде 
окуучулар бийге түшүшүүдө. 



“Манастагы” Транзиттик борбордун экономикалык таасири (2012-жылдын 31-январына карата) 

Түз сарпталган акча каражаттары 2009КЖ 2010КЖ 2011КЖ 2012КЖ 

Дипломатиялык нота боюнча кыргыз 
өкмөтүнө берилген төлөмдөр $26,620,000  $60,000,000  $60,000,000  $30,000,000  
“Манас” эл аралык аба майданына берилген 
төлөмдөр:  $22,999,039     

- Ижарага алуу, пропусктар  жана 
коммуналдык тейлөө  $4,029,091  $7,817,140  $2,147,980 
- Учакты кондуруу, учактар туруучу жай, 
кызмат көрсөтүүлөр үчүн төлөмдөр  $21,157,571  $19,460,590  $5,269,075 

Аба майданын жакшыртууга жумшалган 
сумма $30,600,000  $0  $0  $19,004,021 
КыргызАэроНавигацияны жакшыртууга 
сарпталган сумма  $0  $0  $30,000,000 $0 

Ыйгарылган контракттар: $24,601,908  $42,790,517 $30,916,871 $9,020,736 

(эмерек, cпорт жабдуулары, тетиктер, 

имараттар, ремонт, жол оңдоолор, 
ландшафттык иштер, таштандыларды 

жыйноо, транспортту ижарага алуу)     
Ижарага алуу (“Манас” аба майданы менен 
эмес) $81,562 $66,596 $120,698 $0 
Гуманитардык жардам көрсөтүү 

долбоорлору  $1,700,000  $2,273,488  $823,634 $587,902 

Арадагы түз сарпталуучу акча 

каражаттары $106,602,509  $130,317,263  $149,138,933 $66,029,714 

Кыйыр төлөмдөр     
Аскер кызматкерлеринин дүкөндөр, кафелер, 
музейлерге барганда короткон акча каражаттары $1,037,530  $1,161,743  $1,427,396 $570,001 

Арадагы кыйыр төлөмдөрдүн 

баардыгы $1,037,530  $1,161,743  $1,427,396 $570,001 

     

Бирдиктүү экономикалык натыйжа $107,640,039  $131,479,006  $150,566,329 $66,599,716 

 

 $22,054,201 Газпромнефть-Аэро Кыргызстанга күйүүчү май үчүн төлөмдөр  

Ишемби күнү өтүүчү базар жети жылдын ичинде экинчи жолу ири киреше алып келди 

    Кыргыз соодагерлери экинчи 
жыл катар майрамдык соода 
күндөрүндө МТБдагы сатып 
алуучулардан ири киреше 
алышууда. 

«Pete's Place» эс алуу 
борбору МТБда кызмат кылган 
же транзит менен өткөн 
коалициянын аскер 
кызматкерлерине алар достору 
менен чогулуп же Wi-Fi аркылуу 
үй-бүлөлөрү менен сүйлөшө 
алган эс алуучу жай катары 
белгилүү, ал эми кыргыз 
ишкерлери үчүн бул жер алар 
соода кылган жумуш орду. 

2010-жылдын майрамдык 
соода күндөрү алар 27000 АКШ 
доллар тапкан болсо, 2011-жылы 
жаңы жылдык соода учурундагы 
киреше 26871 АКШ долларын 
түздү. 

«Pete's Place» эс алуу 
борборунун менежери Жонатан 
Перри: «Кээ бир ишкерлер 
тапкан сумма абдан эле чоң. 
Алардын кээ бирөөлөрү үчүн бул 
алар жалгыз жасаган жумушу 
болушу мүмкүн деп ойлойм, 
анткени алар бир топ эле жакшы 

акча жасашат» - деди. 
2005-жылы базар 

уюштурулгандан баштап 
ишкерлердин саны эки эсеге 
көбөйдү. Азыркы учурда базар ар 
ишемби күнү өткөрүлүп, 
жумасына болжол менен 25-30 
жергиликтүү соодагерлерди 
кабыл алат. 

- Соодагерлер менен 
сүйлөшүп калсаңыз сиз дароо 
алардын кошумча акча табуу 
мүмкүнчүлүгүнө ыраазы 
экендигин байкайсыз, - деди 
Петри. 

Дээрлик жети жыл бою базар 
жергиликтүү ишкерлер үчүн 
соода аянты гана эмес, алар 
кыргыз маданияты менен бөлүшө 
алган жай да болуп келди. 

Анастасия Борисова, анын 
сиңдиси, иниси жана апасы бул 
иш менен башынан баштап 
шугулданышат. 

– Бул иш биздин беш үй-
бүлөбүз үчүн негизги киреше 
булагы, - деди Борисова айым. – 
Биз даярдаган товарлар 
Кыргызстандын сувенирлери 
катары гана эмес, биздин 

маданиятыбыздын бир бөлүгү да 
болуп саналат. Биз бул жерде 
соода кылып, өзүбүздүн 
товарыбызды сунуштай 
алганыбызга кубанычтамын. 
Бизден сатып алып 
жатканыңыздар жана биздин беш 
үй-бүлөбүзгө Кыргызстанда 
жашаганга 

жардамдашканыңыздар үчүн 
ыракматымды айтам. 
     Ишкерлер 376-экспедициялык 
күчтөрдү колдоо кызматы 
тарабынан тандалып алынат. 
Негизги эрежелердин бири – 
алар башка сатуучулар сатыкка 
чыгарбаган товарларды 
сунуштоосу абзел. 


